
  

2012ko APARTEKO LANSARIA: LANGILE GUZTIOK 
GALDU EGIN DUGU 

2012ko aparteko lansaria 2017an kobratzea garaipentzat saldu nahi digute 

batzuek. Baina, ez gaitezen engaina: Bizkaiko bi epaitegik ahalbidetu dute hori 

gertatzea arrazoia eman zigutelako; gainerako lauek, ordea, auziak eten dituzte 

Auzitegi Gorenaren esanetara jokatzeko asmoz. 

Era berean, ez dezagun ahaztu Justiziakoa dela administrazio bakarra non 

2012ko aparteko lansaria auzitegien bitartez errekuperatzen ari diren. Eta hori 

horrela da 2012ko abenduaren 28an aldatu zuten Botere Judizialeko Lege 

Organikoak kobratzea ahalbidetu behar izan zigulako. 

Sail berriaren adiskidetzeko jarrera zertan datzan... epaitegiek agindutakoa bete 

behar izatean. 

Araban eta Gipuzkoan saiatu ere ez zen egin epaileek nora jo zezaketen jakiten 

eta ziurtzat ematen zenarekin konformatu, lehendabiziz; eta LABek bigarren 

epaitegi batean aldeko lehenengo sententzia lortu eta gero, demandek gora 

egin zuten. Hala ere, langile guztiok ez zuten zorte hori izan eta bi epaitegi 

horietan ez beste lauetako batean egokitu zitzaien demanda. 

Horiek horrela, EAEko Justizia Administrazioan, langileak honako egoeretako 

batean daude: 

BIZKAIA 

 Aldeko epaia dutenek otsaileko nominan kobratuko dute. Kasu batzuetan 

interesak eta guzti kobratuko ere, epaitegiak hala erabaki duelako; eta 

beste kasu batzuetan, epaileak Eusko Jaurlaritzari egindako kontsultaren 

zain daude. 



 Auzia etetea erabaki zuten epaitegietan suertatu zitzaienak demanda, 

Eusko Jaurlaritzak Auzitegi Gorenean aurkeztutako helegiteak zer 

ebatziko zain daude. Horiek aldeko epaiaren bitartez kobratuko dute, ala 

Eusko Jaurlaritzaren menpeko gainerako langileei ordainduko dieten 

unean. 

BIZKAIKO GAINERAKOAK ETA AUTONOMIA ERKIDEGOA 

Erreklamazioa egin ez edo demanda aurkeztu ez zuten justiziako langileek 

autonomia erkidegoko gainerako kideekin batera kobratuko dute: Eusko 

Jaurlaritzaren esanetan, 2017an gutxi gora behera %25 eta 2018an beste 

horrenbeste. Bizkaiko langile ugari horrela daude eta Araban eta Gipuzkoan 

erroldatutakoak. 

Goiburukoan esan dugunez, den-denok galdu dugu. 4 urte luze pasatuta, geurea 

dena kobratzeari ezin baitzaio esan irabaztea, interesak jaso zein ez. 2012ko 

abendutik aparteko lansari guztiak aurreratu dizkietenentzat ere onartezina da. 

Kendu diguten eskubidea da, eta itzultzen dutenerako balio gutxiago du diruak. 

Jarrai genezakeen aletzen krisia aitzakiatzat hartuz ostu dizkiguten beste 

eskubide guztiak -administrazioak oraingoz itzultzeko inolako asmorik ez dituen 

eskubideak, hain zuzen-: soldata-izozketak, erosteko ahalmena galtzeak, lan 

baldintzak kaskartzeak, zerbitzu publikoak pribatizatzeak... 

2017ko otsailaren 23 


